
DAVLAT-XUSUSIY 
SHERIKCHILIGINI 

RIVOJLANTIRISHDA 
KLASTERLARNING AHAMIYATI

Tirkashev Fаrhod Mahmudovich
Samarqand davlat veterinariya meditsinasi, chorvachilik va 

biotexnologiyalar universiteti “Iqtisodiyot va buxgalteriya hisobi”
kafedrasi assistenti

Raxmatullayev Sherzod Mexriddinovich
Samarqand davlat veterinariya meditsinasi, chorvachilik va 

biotexnologiyalar universiteti talabasi

Annotatsiуa: Maqolada davlat-xususiy sherikligi tizimida klasterni joriy etish, uning iqtisodiy ahamiyati, klasterlarni sama-
rali rivojlanish omillari, klasterlashtirishda davlatning ishtiroki, klasterlararo o‘zaro hamkorlik tizimida davlat-xususiy 
sherikligining o‘ziga xos xususiyatlari hamda uni realizatsiya qilish shart-sharoitlari tadqiq etilgan.

Kalit so‘zlar: xususiy sektor, davlat-xususiy sherikligi, klaster, xususiy biznes, klaster siyosati, loyiha, iste’molchilar, 
investor.
Abstraсt: The article examines the introduction of a cluster into the system of public-private partnership, its economic sig-
nificance, factors of effective cluster development, state participation in clustering, features of public-private partnership 
in the system of inter-cluster interaction and conditions for its implementation.

Keу words: private sector, public-private partnership, cluster, private business, cluster policy, project, consumers, investor.
Аннотация: В статье исследуется внедрение кластера в систему государственно-частного партнерства, его эко-
номическое значение, факторы эффективного развития кластеров, участие государства в кластеризации, осо-
бенности государственно-частного партнерства в системе межкластерного взаимодействия и условия его реали-
зации.

Ключевые слова: Частный сектор, государственно-частное партнерство, кластер, частный бизнес, кластерная 
политика, проект, потребители, инвестор.

K I R I S H
Davlat-xususiy sherikligini xolis baholash uchun investitsion loyihalarni amalga oshirishda klaster yon-

dashuvi muhim ahamiyatga ega. Chunki klaster davlat-xususiy sherikligi (DXSH) mexanizmini amalga oshirish-
ning asosi hisoblanadi va klasterlashtirishda davlatning ishtiroki uni realizatsiya qilishning muhim shartidir. 
Klasterning mavjud barcha tarkibiy qismlarini takomillashtirish, uning faoliyatini muvofiqlashtirish natijasida 
amalga oshirilayotgan ishning umumiy sifati va samaradorligini oshirishi mumkin. Shuning uchun DXSH tizimida 
klasterni joriy etish va klasterlarni samarali rivojlanish omillarini tadqiq etish alohida dolzarb hisoblanadi.

M A V Z U G A  O I D  A D A B I Y O T L A R N I N G  T A H L I L I
Xizmat ko‘rsatish sohasida davlat-xususiy sherikligini klaster yondashuvi asosida rivojlantirish masalalari 

iqtisodiy adabiyotlarda kam o‘rganilgan. Xususan, O.A.Romanova1, M.Q.Pardayev2, V.G.Varnavskiy3, A.V.Kli-
menko, V.A.Korolev, U.I.Djumaniyazov4, V.A.Kabashkin5 kabi olimlar xizmat ko‘rsatish sohasi iqtisodiyoti, dav-

1 Романова О.А. Теория и практика развития частно-государственного партнерства/ О.А.Романова // Вестник Уральского 
государственного технического университета. – 2007. – № 3. – С. 41.

2 Пардаев М.Қ. ва бошқалар. Хизмат кўрсатиш, сервис ва туризм соҳаларини ривожлантириш: муаммолар ва уларнинг 
ечимлари. Ўқув қўлланма. – Т.: “Иқтисод-молия”, 2008. – Б. 133.

3 Варнавский В.Г., Климeнко А.В., Королeв В.А. Государствeнно-частноe партнeрство: тeория и практика: учeбноe пособиe. 
–М.: ГУ-ВШЭ, 2010

4 Джуманиязов У.И. “Давлат-хусусий шерикчилиги асосида корпоратив бошқарувни ривожлантиришнинг айрим назарий-
услубий масалалари” // “Иқтисодиёт ва инновацион технологиялар” илмий электрон журнали. 2017 йил № 3, май-июнь, 9-б.

5 Кабашкин В.А. Формирование и развитие партнерских отношений государства и предпринимательских структур в Российской 
Федерации (управленческий аспект): автореф.. дис. докт. экон. наук:08.00.05/ В.А. Кабашкин. – М., 2007. – С. 23.



374 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, aprel.  Maxsus son.

lat-xususiy sherikligiga bag‘ishlab darslik, o‘quv qo‘llanmalar va boshqa o‘quv va ilmiy adabiyotlarni yozganlar. 
Ammo ushbu asarlarda xizmat ko‘rsatish sohasida DXSH tizimida klasterni joriy etish masalalari atroflicha 
o‘rganilmagan.

T A D Q I Q O T  M E T O D O L O G I YA S I
Tadqiqot jarayonda tizimli tahlil, guruhlash, induksiya-deduksiya, qiyosiy va solishtirma tahlil, statistik yon-

dashuv usullari qo‘llanilgan.

T A H L I L  V A  N A T I J A L A R
Davlatning xususiy sektor bilan hamkorligini mustahkamlash respublika iqtisodiyotini yetakchi sohalari  dan 

biri sifatida qarash mumkin. Bunda mamlakatimizda DXSHning shakllanishi va rivojlanishining eng istiqbolli 
yo‘nalishlari bo‘lib, sanoat mahsulotlari ishlab chiqarish, kommunikatsiya, transport, ijtimoiy soha, qurilish, 
turizm, uy-joy kommunal xo‘jaligi infratuzilmasini rivojlantirish, xizmat ko‘rsatish sohalari kabilar hisoblanadi.

Klaster – bu umumiy faoliyat bilan tavsiflangan va bir-birini to‘ldiruvchi muayyan hududda faoliyat yurituv-
 chi, o‘zaro bog‘langan, geografik jihatdan qo‘shni kompaniyalar va tegishli tashkilotlar guruhidir.

 Respublikamizda xizmat ko‘rsatish sohasida klasterlarni rivojlanishi hozirgi iqtisodiyotning transformatsi-
yalashish jarayonlari bilan uzviylikda amalga oshmoqda. Klasterni rivojlantirish juda istiqbolli yo‘nalish hisob-
lanadi. Uning rivojlanishi respublika hududlari iqtisodiyotining raqobatbardoshligi va samaradorligini oshirish 
hisobiga sinergetik samaraga erishish imkonini beradi. Shu bilan birga, mamlakatda klasterlarni samarali rivoj-
lanishini cheklovchi bir qator omillar mavjud. Bizningcha, ular quyidagilardan iborat:

● biznes jarayonlarini boshqarish sifatini past darajada ekanligi, aksariyat xizmat ko‘rsatish korxonala-
rining, xususan, sohada kichik biznes subyektlarining xalqaro bozorlarga yo‘naltirilmaganligi;

● odatda hududiy biznes manfaatlarini ro‘yobga chiqarish uchun ustuvorliklarni ishlab chiqish va realizat-
siya qilish masalalarini mustaqil hal qila olmaydigan hududiy kooperatsiya tuzulmalari rivojlanishining 
past darajasi;

● hududlar iqtisodiyotning rivojlanishi bo‘yicha rejali qarorlar qabul qilish darajasining pastligi;

● kutilayotgan natijalarga erishish oralig‘ining kattaligi, bu holat klasterlar yaratilgandan keyin keladigan 
foyda faqat 5-10 yildan keyin yuzaga kelishi mumkin. 

Mazkur holatda klasterlarni tashkil etishning kompleks dasturini ishlab chiqish va realizatsiya qilish sama-
rali hisoblanadi. Bunda klasterni tashkil etish quyidagi tarkibiy qismlarni o‘z ichiga oladi: klaster, dizayn, infra-
tuzilma, ma’muriy, marketing va budjet.

Klasterlararo o‘zaro hamkorlik tizimida DXSHning o‘ziga xos xususiyatlari quyidagilardan iborat:

● hamkorlik ishtirokchilari davlat va xususiy sektor vakillari bo‘lishi lozim; 

● DXSH ishtirokchilari o‘rtasidagi munosabatlar tenglik tamoyiliga asoslanishi, umumiy maqsadlarga 
erishish uchun o‘z hissalarini birlashtirishi zarur; 

● DXSH tomonlari o‘rtasidagi munosabatlar huquqiy hujjatlarda qayd etilishi kerak hamda qilinadigan 
xarajatlar va risklarni o‘zaro teng taqsimlaydilar.

Bugungi kunda dunyoning aksariyat davlatlarida klaster siyosati kengayib bormoqda, bu axborot-kommu-
nikatsiya vositalarining rivojlanishi, ishlab chiqarish klasterlarini aniqlashga yo‘naltirilgan tarmoq tuzilmalarining 
faoliyati bilan bevosita bog‘liqdir.

Ta’kidlash kerakki, ishlab chiqarish klasteri hududiy jihatdan o‘zaro kooperatsiya aloqalari bilan bog‘langan, 
ilmiy-ta’lim markazi atrofida birlashgan, korxonalar va ijro etuvchi hokimiyat organlari bilan sheriklik munosa-
batlari bilan bog‘langan tarmoq tashkiloti sifatida qaraladi. DXSH bo‘yicha qaror qabul qilishning an’anaviy 
modelidan yanada samarali modeliga o‘tish sinergetik samarani oshiradi (1-2-rasmlar).

 
 
 

1-расм: DXSH qarorlarini qabul qilishning an’anaviy modeli6

6 Mualliflar tomonidan ishlab chiqilgan..

2-расм: DXSH loyihalari bo‘yicha qarorlarni qabul qilishning zamonaviy modeli7

Klasterlash orqali iqtisodiy o‘sish omillari sifatida quyidagilar ko‘rib chiqilishi kerak: transchegaraviy ham-
korlikni rivojlantirish; xorijiy investitsiyalarni jalb etish; qo‘shma marketing dasturlari orqali korxonalar tomonidan 
eksportni kengaytirish.

Shuningdek, tashkiliy belgilari bo‘yicha DXSH modellari operatsion, konsessiya va kooperativ turlarga 
bo‘linadi. Ushbu modellardan foydalanish xususiyatli hisob-kitoblar va ularga kiritilgan ko‘rsatkichlarni o‘zgar-
tirishni talab etadi. Shuning uchun DXSH mexanizmidan foydalanishning optimal variantini aniqlash uchun 
xizmat ko‘rsatish korxonalarini klaster shakllanishidagi ishtirokining asosiy maqsadlarini aniqlash kerak.

Klaster tashkiliy tuzilmasining shakllanishi xizmat ko‘rsatish sohasida innovatsion iqtisodiyotni shakllanti-
rish va rivojlantirishda muhim rol o‘ynaydi. Bozordagi raqobat muhiti sharoitida klaster a’zolari o‘zlarining iqti-
sodiy resurslari va moliya institutlarining boshqa resurslaridan yangi mahsulot va xizmatlar ishlab chiqarish, 
yuqori iqtisodiy samaradorlikka erishish hamda yangi texnologiyalar, tovar va xizmatlarning zamonaviy bozor-
lariga chiqish uchun foydalanadilar.

Investor tomonidan operatsion modelni amalga oshirish davlat obyektining ekspluatatsiyasi bo‘yicha 
amalga oshiriladi (uning uchun u oladi, u mukofotlaydi) va davlat muayyan turlar uchun to‘lovlarni amalga oshi-
radigan iste’molchilar oldida o‘z funksiyasini amalga oshirish uchun javobgar hisoblanadi. 

Aynan bu shakl xizmat ko‘rsatish sohasi obyektlarida davlat mulkini saqlab qolishga yo‘naltirilgan bo‘lib, 
ijtimoiy jihatdan ahamiyatli iqtisodiyot tarmoqlarida infratuzilma obyektlarini yaratishda bunday munosabatlarni 
rivojlantirish maqbul hisoblanadi. Ammo davlat budjeti mablag‘laridan foydalanish loyihani realizatsiya qilish-
ning yuqoridagi modelidan foydalanish ahamiyatini muayyan darajada cheklaydi. Ushbu model bo‘yicha reali-
zatsiya qilish uchun mos bo‘lgan klaster infratuzilmasi obyektlariga o‘quv markazlari, biznes-inkubatorlar, tex-
nologiya markazlari kabilar kiradi.

Konsessiya modelidan foydalanganda investor yakuniy foydalanuvchilarga muayyan xizmatlarni taqdim 
etadi va xizmat ko‘rsatish obyektidan foydalanganlik uchun to‘lov hisobidan o‘z xarajatlarini bevosita moli-
yalashtirish huquqini oladi. Bunday sharoitda tadbirkor davlat funksiyasini amalga oshirish uchun javobgar 
bo‘ladi, davlat esa nazorat funksiyalarini saqlab qoladi. Asosan, ushbu model ta’lim va sog‘liqni saqlash soha-
larida amalga oshiriladi.

Kooperativ modeli davlat hamkori tomonidan bir yoki bir qancha xususiy investorlar bilan hamkorlikda 
tuziladigan qo‘shma korxonalar tomonidan davlat funksiyalarini amalga oshirishga yo‘naltirilgan. Ushbu model 
innovatsion va fan sig‘imi yuqori bo‘lgan loyihalarni (ishlab chiqarish klasterlari, texnoparklar, erkin iqtisodiy 
zonalar) amalga oshirishda qo‘llaniladi.

Investitsion loyihani amalga oshirish sxemasi infratuzilmaga investitsiyalarni budjetdan moliyalashtirish va 
xususiy sektor mablag‘lari hisobidan boshqa ishlarni bajarish uchun yer bilan ta’minlashga asoslanadi.

Loyihalarni amalga oshirish bo‘yicha olingan natijalar shuni ko‘rsatadiki, investorlar uchun eng muhim 
imtiyoz budjet mablag‘lari hisobidan infratuzilma obyektlarini qurish hisoblanib, bu loyihaga yo‘naltirilgan inves-
titsiyalar hajmini 20,0 %gacha tejash imkonini beradi.

Loyiha kelishuvlari bajarilishini boshqarish, muvofiqlashtirish va nazorat qilish masalalari davlat tomonidan 
tuzilgan vakolatli tashkilotlar zimmasiga yuklanadi. Uning asosiy vazifasi loyihani realizatsiya qilish bosqichla-
rini izchil kuzatib borishdan ibratdir. Shuningdek, davlat tomonidan to‘liq nazorat qilinadigan, o‘z navbatida 
manfaatdor investorlar bilan DXSH loyihalarini amalga oshirish bo‘yicha shartnomalar tuzadigan tijorat tuzilma-
sini yaratish ham samarali hisoblanadi.

Umuman olganda, klaster siyosatini shakllantirish bo‘yicha xorijiy tajribani tahlil qilish quyidagi xulosalarni 
shakllantirish imkonini berdi:

● klaster siyosatini ta’minlashning turli usullari mavjud bo‘lib, ular mamlakat va uning hududlari xususiyat-
lari hamda mamlakatda qabul qilingan klaster konsepsiyasi bilan belgilanadi;

● davlatlarning klaster siyosati klasterlash jarayonini hukumat tomonidan tartibga solish darajasida farqla-
nadi;

● shu paytgacha klaster siyosatini shakllantirishning uslubiy asoslari ishlab chiqilmagan.

7 Mualliflar tomonidan ishlab chiqilgan...

DXSH jamiyat uchun muhim muammolarni hal qilishga yo‘naltirilgan davlat va biznes hamkorligining nis-
batan yangi shakli hisoblanadi. Davlat va xususiy biznes subyektlari o‘rtasidagi o‘zaro hamkorlikni realizatsiya 
qilish nafaqat qo‘yilgan maqsadlarga erishish uchun, balki risklarni teng taqsimlash asosida amalga oshiriladi. 
Iqtisodiy rivojlanishning innovatsion shakllari sifatida iqtisodiy zonalar, klasterlar va uzoq muddatli ijtimoiy-iqti-
sodiy rivojlanish hududlari riskni minimallashtirish imkonini beradi (3-rasm).

Klasterlar haqidagi yondashuvlarni tadqiq etishning xorij tajribasiga asoslansak, klasterlar hududlarning 
iqtisodiy rivojlanish va raqobatbardoshlikni oshirish yo‘li ekanligini isbotlaydi. Klaster siyosatini amalga oshirish-
ning samarali mexanizmi bo‘yicha xalqaro tajribaning ko‘rsatishicha, kapitalida mahalliy hokimiyat organlari, 
tijorat korxonalari va institutsional xususiy investorlar ishtirok etishi mumkin bo‘lgan DXSHdan foydalanish 
muhim hisoblanadi.

Xizmat ko‘rsatish sohasining barqaror rivojlanishini ta’minlash va korxonalar faoliyati samaradorligini 
oshirishni endilikda faqat boshqaruvning standart uslublari va vositalaridan foydalanish orqali hal qilib bo‘lmaydi. 
Shu munosabat bilan, mahalliy va xorijiy fan va biznes amaliyotining maqsadi multiplikativ va sinergik ta’sirga 
erishish uchun iqtisodiy integratsiya va aralashish mexanizmlarini izlashdan iborat. 

Integratsiyaning samarali shakllaridan biri muayyan hudud doirasida iqtisodiy klasterlarni shakllantirish 
va rivojlantirish hisoblanadi. Klasterlarning shakllanishiga respublikamizda strategik jihatdan klaster siyosati 
samaradorligini ta’minlash orqali erishiladi. Bu klasterlarni rivojlantirishning o‘ziga xos xususiyatlarini ifodalaydi. 

Davlat va xususiy biznes hamkorligining o‘ziga xos jihati shundaki, DXSH loyihalarida budjetdan moli-
yalashtirish xususiy korxona faoliyati ijtimoiy infratuzilma obyektlarini qurish orqaligina yo‘l qo‘yiladi. Xorijiy 
mamlakatlarda DXSHning an’anaviy yo‘nalishlari ijtimoiy va transport infratuzilmasi obyektlari hisoblanib, 
mazkur jarayonni amalga oshirilishi davlatning iqtisodiyotdagi ishtirokini qisqartirish nazarda tutiladi.

X U L O S A  V A  T A K L I F L A R
Davlat-xususiy sherikligining afzalligi xizmat ko‘rsatish korxonalarini integratsiyalash va investitsiya loyi-

halarini amalga oshirish shakli sifatida sohaning strategik masalalarini hal qilish bo‘yicha imkoniyatlarni birlashti-
radi. Shunga ko‘ra, xizmat ko‘rsatish sohasida DXSHni rivojlantirish bo‘yicha klasterlarni joriy etish, klasterlarni 
samarali rivojlanish omillari, klasterlararo o‘zaro hamkorlik tizimida xizmat ko‘rsatish sohasida DXSHning o‘ziga 
xos xususiyatlari, davlat-xususiy sherikligi munosabatlarida klasterning shakllanishi hamda klaster siyosati 
samaradorligini oshirish yo‘nalishlari bo‘yicha taklif va tavsiyalar ishlab chiqildi..

